
ЛЕНИН

Нам ал пачӗ пире ӳкесрен,
Нам хӑтарчӗ пире ҫӗр пӳртрен? — 
Ленин.

Кам-ха уҫрӗ куҫа пирӗнне,
Пурнӑҫ пачӗ чӑваш ҫыннине? — 
Ленин.

Кам кӑтартрӗ сӳнми хӗвеле 
Тус-йышпа кун курмашкӑн пӗрле?— 
Ленин.

Нам ҫӗклерӗ пире тӳпене,
Нам ҫитерчӗ тӗнче уҫлӑхне?—
Ленин.

В УТР А ТА ҪУНМ АРАМ „

Вутра та ҫунмарӑм,
Ш ывра та путмарӑм,—
Ҫӗршыва савнӑран,
Х алӑхпа пулнӑран.

Ҫапсан та ӳкмерӗм,
Персен те вилмерӗм,—
Партие шаннӑран,
Ленинпа утнӑран.

РАҪҪЕЙ

Раҫҫей тесессӗн, куҫ умне 
Тухаҫҫӗ шурӑ хурӑнсем.
Савса ҫӗклеҫҫӗ чӗрене 
Сергей Есенин сӑввисем.

Раҫҫей тесессӗн, куҫ умне 
Тухаҫҫӗ ҫывӑх тусӑмсем.
Чун-чӗреме кичем чухне 
Мана вӑй-хал пиллен

ҫынсем.

Раҫҫей тесессӗн, куҫ умне 
Тухаҫҫӗ паттӑр салтаксем. 
Тӑван ҫӗршыв вутра чухне 
Пуҫ хунӑ, вилнӗ тантӑшсем.

Раҫҫей тесессӗн, куҫ умне 
Тухать тӑван атте-анне. 
Куратӑп Ленин сӑнарне, 
Мӗнпур этемлӗх хӗвелне.

ЭПИР ҪЁН ЁМЁР 
КАЧЧИСЕМ

Сим-пыллӑ туслӑх куркине 
Йӑтар-и, хаклӑ тантӑшсем, 
Ҫула тухатпӑр ирхине 
Эиир, ҫӗн ӗмӗр каччисем.

Совет салтакӗн тивӗҫне 
Хурас чӗремӗр варрине: 
Тӑшман ан пӑстӑр ӗмӗрне 
Тӑван ҫӗршывӑн чиккине.

Ҫырсамӑр ӑшӑ саламсем, 
Эсир, маттур чипер хӗрсем. 
Манмастпӑр эпӗр чикӗре, 
Чун ҫумӗнчи туссем, сире.

Атте-аннемӗр пиллӗхне 
Ялан асра тытса ҫӳрес. 
Вёсен мухтавлӑ ыр ятне 
Савса упрас, ҫӳле ҫӗклес.

МАНА, О К Т Я Б РЬ  ТАНТАШ НЕ

Тухать сӑмахӑм чӗререн,
Мӗн ыррине аса илсен:
Ҫёршыв, эс кӗртрӗн ҫын шутне 
Мана, Октябрь тантӑшне.

Халь, ак, эп иртрӗм тӗпеле, 
Паратӑп алӑ хёвеле.
Ҫӗршыв, эс йӑтрӑн тӳпене 
Мана, Октябрь тантӑшне.


